
Javni poziv za učešće u 
Akceleratorskom programu 

1. O projektu 

Projekt A4SUSTINNO – A distributed one stop shop FOR more SUstainable STartups and 
INNOvative SMEs, sufinansiran kroz program Interreg IPA ADRION 2021–2027, ima za cilj 
jačanje regionalnih inovacijskih ekosistema i podršku malim i srednjim preduzećima i start-up 
kompanijama u tranziciji ka održivim, konkurentnim i inovacijama vođenim poslovnim modelima. 

Projekt povezuje partnere iz osam jadransko-jonskih zemalja, uključujući regionalne razvojne 
agencije, univerzitete, organizacije za podršku biznisu i inovacijske centre. Zajedno osmišljavaju 
i implementiraju regionalne akceleratorske programe koji integrišu principe održivosti, upravljanja 
kvalitetom i cirkularne ekonomije u poduzetničku praksu. 

U središtu projekta su Distribuirane lokalne mreže (DLN) – platforme za saradnju koje povezuju 
biznise, mentore, istraživače, poslovne klastere i lokalne razvojne institucije, osiguravajući 
prilagođavanje regionalnim specifičnostima uz primjenu zajedničke transnacionalne 
metodologije. 

Glavni ciljevi projekta su: 
• Jačanje strateških, finansijskih i operativnih kapaciteta biznisa;  
• Podrška integraciji principa ESG, održivosti i kvaliteta u poslovne strategije; 
• Izgradnja dugoročne saradnje kroz regionalne DLN; 
• Podsticanje inovacijama vođenog i održivog rasta u jadransko-jonskoj regiji. 

Učešće u akceleratorskom programu je besplatno, uz sufinansiranje Evropske unije (Interreg 
IPA ADRION program). 

Objavljeno od strane: Ekonomskog fakulteta Univerziteta u Sarajevu 
Kontakt: doc. dr. Tea Mioković Polić, tea.miokovic@efsa.unsa.ba 
Web stranica: www.efsa.unsa.ba 

2. Cilj poziva 

Cilj ovog Javnog poziva je odabir inovativnih, rastućih i start-up preduzeća za učešće u drugom 
regionalnom A4SUSTINNO Akceleratorskom programu, koji implementira Ekonomski fakultet 
Univerziteta u Sarajevu. Prvi A4SUSTINNO Akceleratorski program uspješno je implementiran u 
periodu april-maj 2026. godine.  

Program pruža nefinansijsku podršku s ciljem da kompanije: 
• Ojačaju strateške, finansijske i operativne kapacitete; 
• Unaprijede upravljanje inovacijama i tržišnu konkurentnost; 
• Integriraju principe održivosti, ESG i kvaliteta u svoje poslovne modele; 
• Povežu se s mentorima, investitorima i akterima inovacijskog ekosistema; 
• Učestvuju u prekograničnom učenju i DLN aktivnostima. 

3. Sadržaj programa 

Odabrani učesnici će imati koristi od sveobuhvatnog akceleratorskog procesa koji kombinuje 
obuku, mentorstvo i umrežavanje. 
 
Program uključuje module obuke koji obuhvataju ključna područja poslovnog razvoja: 

• Strateške inovacije poslovnog modela i stvaranje održive vrijednosti, 
• Usklađivanje s tržištem, interesno-uticajnim stranama i ekosistemom, 
• Razvoj proizvoda, procesa i lanca vrijednosti, 
• Održive finansije i investicijska spremnost, 
• Implementacija, mjerenje učinka i skalabilni rast. 

 
Mentorstvo i coaching: individualne ili grupne sesije prilagođene potrebama kompanija, s 
fokusom na strateško planiranje, tržišno pozicioniranje, upravljanje kvalitetom, skaliranje inovacija 
i ESG integraciju. 
 
Umrežavanje i vidljivost: učešće na DLN događajima, zajedničkim radionicama i 
međuregionalnim razmjenama, uz pristup mentorima, ekspertima i potencijalnim partnerima 
širom jadransko-jonske regije. 
 
Sve aktivnosti će realizirati kvalificirani treneri i mentori sa Ekonomskog fakulteta. 

4. Struktura i vremenski okvir programa 
 
Akceleratorski program je osmišljen kao intenzivan dvomjesečni kurikulum, organizovan kroz 
sedmične sesije uživo i online, koje kombinuju radionice vođene od strane eksperata, praktične 
vježbe i individualizirano mentorstvo. Program je namijenjen mikro, malim i srednjim preduzećima 
iz proizvodnog i uslužnog sektora, s ciljem jačanja konkurentnosti, unapređenja internih procesa, 
postizanja investicijske spremnosti, jačanja tržišne prisutnosti i pripreme za održivi dugoročni rast. 
 
Program traje od 02. novembra do 31. decembra, pri čemu se strukturirani moduli realizuju tokom 
prvih šest sedmica, nakon čega slijedi period od 10 dana posvećen individualnom mentorstvu i 
evaluaciji programa. 
 
5. Kriteriji podobnosti 
 
Prihvatljivi aplikanti su: 

• Pravno registrovana mikro, mala i srednja preduzeća ili start-up kompanije u Bosni i 
Hercegovini; 

• U privatnom vlasništvu; 
• U ranoj fazi razvoja, fazi rasta ili fazi ekspanzije poslovanja; 
• Orijentisani ka inovacijama i/ili održivosti; 
• Motivisani i spremni za aktivno učešće u obukama, mentorstvu i evaluaciji; 
• Posvećeni integraciji principa održivosti i kvaliteta u poslovanje. 

 
Mogu aplicirati preduzeća iz svih sektora, pod uslovom da ispunjavaju osnovne kriterije i pokažu 
motivaciju za učešće u programu. 
 
Prihvatljivi aplikanti su i organizacije/ institucije koje se bave razvojem preduzetništva i inovacija 
u poslovanju odnosno pružaju podršku mikro, malim i srednjim preduzećima ili start-up 
kompanijama u Bosni i Hercegovini. 

6. Postupak prijave i selekcije 

Aplikanti su obavezni podnijeti zvaničnu Aplikaciju za akceleratorski program dostupnu u 
prilogu ovog poziva.  

Aplikacije se dostavljaju na: tea.miokovic@efsa.unsa.ba.  

Selekcija će se provesti transparentno, u dva koraka: 

• Administrativna provjera ispunjenosti uslova; 

• Kvalitativna evaluacija na osnovu motivacije, inovacijskog potencijala, skalabilnosti i 
relevantnosti za teme programa. 

U slučaju jednakog broja bodova, prednost će imati prijava koja je ranije podnesena. 

Maksimalan broj učesnika je 15. 

Odabrani učesnici potpisat će Sporazum o učešću kojim se definišu međusobne obaveze, 
raspored aktivnosti i procedure razmjene podataka. 

7. Ključni datumi (tentativno) 

• Objavljivanje Javnog poziva: 07. oktobar 2026. 
• Rok za prijavu: 23. oktobar 2026. 
• Evaluacija i selekcija: 27. oktobar 2026. 
• Početak programa: 02. novembar 2026. 
• Završetak programa: 31. decembar 2026. 

8. Očekivani rezultati i koristi 

Učešćem u programu,  polaznici će: 
• Razviti strukturiranu strategiju poslovnog razvoja usmjerenu na održivost i inovacije, 

transformišući ideje i postojeće operacije u skalabilne, otporne i dugoročno održive 
poslovne modele; 

• Ojačati strateško i tržišno pozicioniranje kroz sistematsku analizu interesno-uticajnih 
strana, procjenu materijalnosti, jasnije definisane vrijednosne ponude i efikasniju 
komunikaciju brenda usklađenu s potrebama tržišta i društva; 

• Unaprijediti operativne performanse i inovacije proizvoda/usluga sistematskom 
integracijom principa održivosti i upravljanja kvalitetom u proizvode, procese i lance 
vrijednosti, čime se povećava efikasnost i dugoročna konkurentnost; 

• Poboljšati finansijsko upravljanje i investicionu spremnost primjenom praktičnih znanja iz 
finansijskog planiranja, održivog finansiranja, izvora finansiranja usmjerenih na društveni i 
okolišni uticaj te alata za komunikaciju s investitorima; 

• Uspostaviti mjerljive sisteme upravljanja performansama, kvalitetom i društvenim i 
okolišnim uticajem, omogućavajući donošenje odluka zasnovanih na podacima, 
kontinuirano unapređenje poslovanja i strukturirani rast; 

• Izgraditi organizacione kapacitete za implementaciju i upravljanje promjenama, 
osiguravajući internu usklađenost, efikasno provođenje strateških inicijativa i smanjenje 
operativnog pritiska u fazama rasta; 

• Ostvariti pristup stručnom mentorstvu, praktičnim alatima i prilagođenoj podršci, 
ubrzavajući implementaciju, prevazilaženje ključnih izazova, smanjenje rizika u kritičnim 
fazama rasta i podršku održivim narednim koracima. 

9. Kontakt 
Za dodatne informacije o A4SUSTINNO Akceleratorskom programu: 
 
Ekonomski fakultet Univerziteta u Sarajevu 
Trg oslobođenja – Alija Izetbegović 1, 71000 Sarajevo 
Telefon: +387 33 275 900 
E-mail: tea.miokovic@efsa.unsa.ba 
Web stranica: https://www.efsa.unsa.ba/ef/bs/project-ipa-adrion-a4sustinno 

10. Odricanje od odgovornosti 
Ovaj Javni poziv realizuje se u okviru projekta A4SUSTINNO – A distributed one stop shop 
FOR more SUstainable STartups and INNOvative SMEs, sufinansiranog od strane Evropske 
unije kroz program Interreg IPA ADRION 2021–2027. Sadržaj ovog dokumenta isključiva je 
odgovornost Ekonomskog fakulteta Univerziteta u Sarajevu i ne odražava nužno stavove 
Evropske unije ili Upravljačkog tijela Programa. 

Aplikacija - 
Akceleratorski program 

 
A. Opće informacije: 
Naziv preduzeća/ organizacije:  
Pravni oblik:  
Godina osnivanja:  

Kontakt osoba 

Ime i prezime:  
Pozicija:  
E-mail adresa:  
Broj telefona:  

Broj zaposlenih:  
Glavni proizvodi / usluge / 
osnovna djelatnost: 

 

Za preduzeća/start-up kompanije 
Kako biste opisali fazu razvoja 
Vašeg poslovanja? 

☐ Rana faza ☐ Faza rasta ☐ Zrelo preduzeće  

Kako biste opisali tržišnu 
orijentaciju Vašeg preduzeća? 

☐ Domaće tržište ☐ Izvozno orijentisano ☐ Oboje 

Za organizacije/institucije: 
Opišite svoju ulogu u podršci 
razvoju preduzetništva, inovacija 
i/ili MSP/start-up ekosistema. 

B. Motivacija za prijavu i učešće u Akceleratorskom programu 
 
Koji su ključni motivi Vaše organizacije za prijavu na Akceleratorski program? Molimo Vas da 
opišete konkretne strateške, operativne ili promjene vezane za održivost koje očekujete ostvariti, 
te jasno predstavite svoj inovacijski potencijal, mogućnost skaliranja i relevantnost u odnosu na 
tematske oblasti Akceleratorskog programa. 
(Maksimalno 350 riječi) 

C. Moduli obuke 
 
Molimo rangirajte najrelevantnije oblasti za obuku i/ili mentorsku podršku (1 – najviši prioritet, 9 
– najniži prioritet). 
 
Modul Rang 
Uvod u održivost i SDG akceleraciju   
Definisanje održivog poslovnog modela  
Analiza ključnih pitanja održivosti i mapiranje interesnih strana  
Integracija ESG principa, upravljanje kvalitetom i mjerenje uticaja  
Održivi proizvodi i lanci vrijednosti  
Finansiranje održivih preduzeća  
Komunikacija i brendiranje za održivost i tržišno pozicioniranje  
Implementacija i upravljanje organizacionim promjenama  
Testiranje rješenja i validacija uticaja  

 
 
D. Strateški prioriteti i inovacijski potencijal 
 
Molimo označite ili opišite glavne strateške prioritete Vašeg preduzeća u narednih 12–24 
mjeseca: 
 
Razvoj proizvoda / usluga ☐  
Proširenje tržišta ☐  
Izvoz ☐  
Digitalizacija ☐  
Optimizacija procesa ☐  
Upravljanje kvalitetom ☐  
Pristup finansiranju / investiciona spremnost ☐  
Okolišna održivost / ESG integracija ☐  
Ljudski resursi / razvoj vještina ☐  
Saradnja sa istraživačkim institucijama / akademskom zajednicom ☐  
Cirkularna ekonomija / efikasnost resursa ☐  

E. Očekivani rezultati 
 
Molimo označite koje koristi očekujete od učešća u A4SUSTINNO Akceleratorskom programu 
(označite sve što se odnosi na Vas): 
 
☐ Unaprijeđena poslovna strategija i planiranje 
☐ Unaprijeđena finansijska pismenost / investiciona spremnost 
☐ Razvijeni novi proizvodi / usluge 
☐ Unaprijeđene ESG i održive performanse 
☐ Efikasni sistemi upravljanja kvalitetom i potencijal za certifikaciju 
☐ Pristup novim tržištima ili partnerstvima 
☐ Umrežavanje sa drugim preduzećima / stručnjacima / mentorima 
☐ Unaprijeđena konkurentnost i mogućnosti rasta 
 


